
Jean Rhys 



 (Roseau (Dominika), 1890- Exeter, 1979)
1. Biografia

Dominikan jaio zen. Hamasei urterekin, Ingalaterrara doa bizitzera. Parisen bizi zela, idazteari ekin zion. The Left Bank (1927) eta beste obra batzuk sortu zituen. Ez zuten izan arrakastarik; emakumearen egoera negargarria salatzen zutelako, beharbada. Rhys Ingalaterrara itzuli zen, eta, ia hogei urtez denek ahantzirik bizi izan ondoren, luma hartzen du atzera. 1966an, Sargazo itsaso zabala aurkeztu zuen. Eleberri horrek sekulako ospea eta tituluak ekarri zizkion, baina berandu, berak esan zuenez.

2. Sargazo itsaso zabala

Jamaikan gaude, mila zortziehun eta berrogeita gutxigarren urtea da. Etxalde-jabe baten alaba gaztea mutil ingeles etorri berri batekin ezkontzen da, familiaren ondasunak gal ez daitezen. Dena biribila: sortu da maitasuna, eta badator zoriona. Baian neskak sekretu bat dauka, bere haurtzaroaz eta amaz. Poliki-poliki, sekretu hori ezkontideen arteko harreman perfektua higatzen hasten da, eta, agian, berriz hasiko da neskaren amaren istorioa... alabarengan

Charlotte Bronte-ren Jane Eyre eleberri viktoriarrean emakume kreolak ez ezik, Karibe-k berak jasaten duen karakterizazioaren aurka dago egina Sargazo itsaso zabala eleberria. Charlotte Bronte, kristau fedearen barrutik beti ere, kuraiatsua da eta errebeldea. Jean Rhys-ek, berriz zauri sakon batetik idazten du, eta erlijioa ez da inola ere kontsolamendu berarentzat.

Kreola izaki, txikitatik ezagutu ditu Antoinette protagonistak sufrimendua, mina eta bakardadea. Bazuen, ordea, babesleku bat, bizi-poz bat: bere jaioterria, bere jendea, bere ingurua, Antilletako uharteetako koloreak (berdea batez ere), soinuak, kultura eta izaera propio bezain aberats bat, Charlote Bronte-ri bere eleberrian jasotzea “ahaztu” zitzaiona. Hori guztia —eta gehiago— kendu zion Rochester senar ingelesak. Suntsipeneraino eraman zuen Antoinette, emakume apasionatu eta adoretsua izan arren, krak egiten baitu mundu patriarkalean.

Eleberri honek hainbat irakurketa izan ditzake baina bistan da, irakurketak irakurketa, Bertha pertsonaiari buruz esan gabe utzitakoa osatzen duela eta, esan bezala, Bertharen bizi-poz eta babesleku diren horiek jasotzen dituela. Hala, eleberriko alderik erakargarrienetakoa dugu Antilletako giro hori: beltzen, karibeen, arawaken eta zuri kreolen izaera, ohiturak, sineskeriak, magia, folklorea, eta, nola ez, lekuei berei ematen 

zaien garrantzia, leku hura baita, azken finean, Antoinetteri gelditzen zaion bizitzarekiko harreman atsegin bakarra.

Lehen pertsonan dago idatzia, bi pertsonaiaren ahotsaren bitartez. Bi ahots tartekatzen dituen lehen pertsona, hau da, narratzaile protagonistarena eta narratzaile lekukoarena. Horien bitartez, irakurleak konplizitate sentsazioa hartzen du eta, gainera, istorioak aurrera egin ahala, pertsonaia baten edo bestearen alde jartzeko aukera dauka, lehen pertsona horrek gertakarien gaineko norabide bakarreko objektibotasunez aritu arren, ez baitu zurrun jokatzen, eta gauzei zein ikuspegitik begiratzen zaien, hori gailentzen baita azkenean.

Txomin Arratibel itzultzaileari, ohikoa ez bada ere, liburuari egindako hitzaurrea eskertu behar diogu lehenik, labur bezain argigarria baita eleberri gogoangarri honetara hurbiltzeko. Bestetik, bete-betean asmatu du hainbat pertsonairen hizkera berezia nabarmentzeko aditz laguntzaileak ezabatuz eta presente narratiboa itzultzeko aditzaren aspektua ondo kontuan hartuz. 

3. Jean Rhysen obra

· La orilla izquierda y otras historias, 1927 

· Posturas, 1928 
· Después de dejar al señor Mackenzie, 1931 

· Viaje a la oscuridad, 1934 

Buenos días, medianoche, 1939 

· Ancho mar de los Sargazos, 1966 

· Tigers Are Better-Looking: con una selección de obras de 'The Left Bank' , 1968 

· Penguin Modern Stories 1, 1969 

· My Day: Three Pieces, 1975 

· Sleep It Off Lady, 1976 

· Una sonrisa, por favor, 1979 

· Jean Rhys Letters 1931-1966, 1984 

· Early Novels, 1984 

· The Complete Novels, 1985 

· Tales of the Wide Caribbean, 1985 

· The Collected Short Stories, 1987 

4 Jean Rhysen obra Donostiako Udal Liburutegien Sarean 
Ancho mar de los Sargazos.- Madrid : Cátedra, 1998
N RHY

Ancho mar de los Sargazos.- Barcelona : Anagrama, 1990   N RHY

Después de dejar al señor Mackenzie.- Barcelona : Anagrama, 1990.   N RHY

Sargazo itsaso zabala / Txomin Arratibel, itzultz. Irun :Alberdania 2005   N RHY

Una sonrisa, por favor.- Barcelona : Lumen, 2009.   820-8 RHY

5 Jean Rhysi buruzko obra Donostiako Udal Liburutegien Sarean
Jean Rhys (1890-1979) : vulnerabilidad y dependencia / Rosa García Rayego..-Madrid : Ediciones Del Orto, 1999.    820 Rhys

